
AQSh da  ilmiy tadqiqot ishlari uchun ajratiladigan moliyaviy resurslar davlat kapitali va xususiy 

capital o’rtasida deyarli teng miqdorda taqsimlanadi. Innovatsion faoliyatni moliyalashtirishni 

tashkillashtirish tamoyillari avvalo ularni moliyalashtirish,manbalarning ko’pligiturli tumanligiga 

asoslanadi. Sanoat korxonalarining innovatsion faoliyatni moliyalashtirish manbalari mulkchilik 

shakllariga qarab ikki guruhga ajratiladi: 

Davlat moliyaviy resurslari 

Nodavlat moliyaviy resurslari 

Davlat moliyaviy resurlariga davlat budjeti mablag’lari,budjetdan tashqari 

jamg’armalar,davlat zayomlari,davlatga tegishli aksiya paketlari va boshqa davlat mulklari kirsa, 

nodavlat moliyaviy resurslar turli xo’jalik subyektlarlarning moliyaviy manbalaridan iborat bo’ladi. 

Bugungi kunda har qanday rivojlangan demokratik ijtimoy sistemaning asosiy boyligi – inson 

potensiali hisoblanadi, chunki u natijada davlatning rivojlanganlik darajasi va qudratini ifodalaydi. 

Inson potensialiga investitsiya qilish iqtisodiyotning va iqtisodiyot institutlarning 

modernizatsiyalanishiga(yangilanishiga) olib keladi. Yildan-yilga iqtisodiyotning inson potensialiga 

ehtiyoji kuchayib bormoqda. Chunki, inson ehtiyojlari strukturasida moddiy boyliklar o’rniga, 

ma’naviy va  madaniy ehtiyojlarga e’tibor kuchaymoqda. Shu yerda U.Isterlining fikri keltirilsa 

mubolag’a bo’lmaydi, “odamlar qayerda yuqori texnologiyalar bo’lsa o’sha yerga yuqori malaka 

olish uchun boradilar va qayerda yuqori malaka bo’lsa o’sha yerga investitsiya qiladilar” [2, c.89]. 

Xulosa qilib aytganda zamonaviy texnologiyalarga asoslanadigan yuqori sifatli va 

raqobatbardosh mahsulotlarni ishlab chiqarishni ta’minlaydigan samarali innovatsion loyihalarni 

moliyalashtirishga ahamiyat qaratishimiz kerak. Shuningdek xorijiy kompaniya va firmalarning 

investitsion mablag’lari, grant va homiylari orqali innovatsion loyihalarni moliyalashtirish ham 

muhim ahamiyatga ega. Demak bu muammolar yechimini toppish uchun innovatsion faoliyatni 

mukammal tizimini ishlab chiqarish zarur va buning uchun  aniq strategik maqsad bo’lishi kerak. 

Shunga munosib axborot yig’ilib borilishi kerak va ular ustida ishlash zarur. 

KICHIK BIZNES VA TADBIRKORLIKDA MOBIL MARKETING IMKONIYATLARI VA 

FOYDALANISH AFZALLIGI 

Xurramov O.K., BuxDU, katta o`qituvchi 

Sharipov P.Sh., BuxDU, 4-kurs talaba 

 

XX asrdagi axborot texnologiyalarining eng ahamiyatga molik yutuqlaridan biri bo`lib 

internetning paydo bo`lishi va rivojlanishi hisoblanadi. O`zbekistonda jahon tendensiyasiga 

hamohang tarzda axborot-kommunikatsion texnologiya va tizimlar, internet, shu jumladan mobil 

internet jadal rivojlanib, ommalashib bormoqda. Bugungi kunda internetdan foydalanuvchilar soni 

10 million 200 ming kishidan oshdi yoki mamlakatimiz aholisining uchdan bir qismini tashkil 

etmoqda. Respublikamizda internetning o’tkazuvchanlik darajasi 4 barobar oshirildi, internetga 

ulanish tezligi esa 1,5 marta ortdi.  

Internet ajoyib muhitni tashkil etadi. Uning yordamida har bir korxona  o`zi ishlab chiqargan 

tovarlar va xizmatlar to`grisida ma`lumotlar tarqatishni amalga oshirishi, marketing izlanishlar olib 

borishi, o`z mijozlari bilan savdo-sotiqdan keyingi aloqani  davom ettirishi mumkin. Xususiy va 

uncha katta bo`lmagan korxonalar internet texnologiyalariga asoslangan elektron marketingning 

afzal tomonlaridan  keng foydalanish imkoniyatiga ega bo`ldilar. 

Elektron marketing - marketing faoliyatini internet, axborot texnologiyalari va 

telekommunikatsion tizimlar orqali amalga oshirilishidir. Elektron marketing - internet marketing, 

web marketing, online marketing yoki digital marketing ham deb ham ataladi.   

Elektron marketingning usullariga quyidagilar kiradi: 

1. Qidiruv tizimlari marketingi (Search Engine Marketing). 

2. Bannerli reklama marketing (Display Advertising ) 

3. Elektron pochta orqali marketing (E-mail marketing) 

4. Veb sahifalar orqali marketing (Blog marketing) 

5. Ijtimoiy media marketing (Social media marketing) 

6. Uyali aloqa vositali orqali marketing(Mobile marketing) 

  Qidiruv tizimlari marketingi (Search Engine Marketing)da google, yahoo, yandex, www.uz 

kabi qidiruv tizimlarida kalitli so`z izlanganda qidiruv tizimlari shu so`z bo`yicha juda ko`plab 

ma`lumotlarni chiqaradi. Har bir korxona va tashkilot  uchun shu qidiruvning 1-sahifasiida iloji 

boricha oldingi o`rinlarda o`zlarining veb sahifalari bo`lishini orzu qilishadi. Chunki, statistik 

ma`lumotlarga qaraganda 70% foydalanuvchilar qidiruv tizimidan foydalanishda 3-sahifadan 

keyingisiga o`tishmas ekan. Qanchalik korxona veb sahifasi yuqori reytingda bo`lsa, shuncha tovar 

va xizmatlar sotuvi ko`p bo`ladi.     

Bannerli reklama marketing (Display Advertising) veb sahifaning yuqori, quyi, o’ng, chap 

qismlarda to`g`ri to`rtburchak shaklda bo'lgan, o’zida video, matn va rasmlarni aks ettiruvchi 

reklamalardir. Uning o`ziga xosligi, kichkina joydan juda katta ma`lumot bo`lgan sahifaga 

sichqoncha ko`rsatgichi tanlanganda o`tishidir.   

Elektron pochta orqali marketing (E-mail marketing)- biznesga aloqador bo’lgan 

malomotlarni elektron pochta orqali bir guruh insonlarga yuborish, qabul qilishda qo`llaniladigan 

usullar majmuidir. Bunda opt-in va opt-out uslublaridan keng foydalaniladi. Opt-in ixtiyoriy 

ravishda ma`lumotlarni pochtangizga qabul qilishga roziligingiz bo`lsa, opt-out kelgan birinchi 

xatning o`zidayo`q ushbu adresatdan xatni qabul qilishdan voz kechishdir. Elektron marketingda 

spam qo`llab quvvatlanilmaydi.   

Veb sahifalar orqali marketing (Blog marketing) - alohida bir mavzu bo’yicha  blog yoki veb 

sahifalar orqali marketingni amalga oshirilishidir. Uning o`ziga xosligi ijtimoiy media marketing 

bilan uzviy bog`liqligidir.  Yaxshi tashkil etilgan veb sahifalar barcha bo`lajak iste`molchilar uchun 

juda ko`p manfaatli maalumotlarni beradi. 

Ijtimoiy media marketing (Social Media Marketing) - marketing faoliyatini ijtimoiy 

tarmoqlar, mavzuli blog hamda foto va video portallar yordamida amalga oshirilishidir. 

Ijtimoiy tarmoq keng imkoniyatlarga ega marketing maydonchasi bo`lib, iqtisodiyotning turli 

sohalaridagi korxonalar mijozlar bilan ijtimoiy tarmoq orqali ish yuritishadi. Ijtimoiy tarmoqlar 

korxonalarga foydalanuvchilar bilan aloqa o`rnatishga, o`z mijozlari bilan uzoq muddatli 

munosabatlarni tashkil qilishga korxona brendining, mavqeyining mustahkamlanishiga, savdoning 

o`sishiga, biznes rivojlanishining boshqa munosabatlariga imkoniyat yaratib beradi. Ijtimoiy tarmoq 

sahifalarida korxonalar mahsulot va xizmatlar haqida turli xil fikr va mulohazalar nashr qilinadi, 

suratlar, videoroliklar taqdimot materiallari joylashtiriladi, xaridorlar bilan doimiy muloqot  olib 

boriladi. 

Uyali aloqa vositalari orqali marketing (Mobile marketing) – simsiz telefonlar yoki telefon 

turiga kiradigan uskunalar, telekommunikatsion texnologiya va tizimlar orqali marketingni amalga 

oshirilishidir.  

Mobil marketing texnologiyalariga quyidagilarni kiritish mumkin: 

• SMS marketing 

• QR kodlardan foydalanish 

• MMS dan foydalanish 

• Mobile bannerlardan foydalanish  

• Ovozli (Voice) marketing  

• Mobile Apps (мобильный приложения) 

• Bluetooth Proximity marketing 

Yuqorida bayon etilgan elektron marketing faoliyati imkoniyatlaridan kelib chiqqan holda, 

endigi  vazifa zamonaviy axborot texnologiyalari imkoniyatlaridan foydalanib, elektron marketing 

faoliyati keng imkoniyatlaridan to`g`ri foydalanishni yo`lga qo`yishdan iboratdir. 

